
	Ferdinand II.: Abtruck / Einer Käyserlichen Declaration. So Ihre Käyserl: May: wegen deß Geistlichen vorbehalts / beym ReligionsFrieden / unnd daher rührenden restitution, der Geistlichen Gueter herauß kommen lassen / auch nachzutrucken anbefohlen

	







allen solchen gravaminibus, durch vnsere Käyserliche Resolution, jhre abhelffliche Masse zu geben / So haben wir doch vornemblich darauff gesehen / Wie wir auch dessen / von dem Churfürstlichen Collegio erinnert / die jennige zuerörtern / darüber / der Submission halber / der wenigste Zweiffel / nicht vorfallen möchte / Als die jennige gravamina sein / so auch ohne alle Submission, in dem klaren Buchstaben des ReligionFriedens bestehen / vnnd an deren Resolution, zu wiederbringung eines durchgehengen Friedens / am meisten vnd höchsten gelegen / Dabey wir dann nicht vnterlassen wollen / auch dem vbrigem nachzudencken / vnd bey erster gelegenheit Vns ebenmessig / damit sich niemand ferner zu beschweren vrsach habe / zu resolviren.

Diesem nach / vnd damit wir zu dem Werck selbsten schreiten / befinden wir Erstlich / das dem ReligionFrieden / vnnd vorigen deßfals gantz nicht auffgehobenen ReichSatzungen zu wider/ in ein gantz vnnötig disputat gezogen / vnd dadurch der jtzige Vbelstandt im Heiligen Romischen Reiche / nicht wenig vervrsachet worden / Ob auch die jennige Stifftungen / Clöster vnd Praelaturen, so vnter der Fürsten vnd Stände Gebiet vnd Botmessigkeit gelegen / vnter dem Religion-Frieden begriffen / Die jennigen / welchen die LandesFürstliche / vnnd sonsten Territorial


Empfohlene Zitierweise:
Ferdinand II.: Abtruck / Einer Käyserlichen Declaration. So Ihre Käyserl: May: wegen deß Geistlichen vorbehalts / beym ReligionsFrieden / unnd daher rührenden restitution, der Geistlichen Gueter herauß kommen lassen / auch nachzutrucken anbefohlen. Johan Hallervord, Rostock 1629, Seite 11. Digitale Volltext-Ausgabe bei Wikisource, URL: https://de.wikisource.org/w/index.php?title=Seite:Restitutionsedikt_VD17_3-626243N.pdf/16&oldid=- (Version vom 1.8.2018)

